[image: image1.png]JnKp
MABPOBO

i



ЈАВНО ПРЕТПРИЈАТИЕ ЗА КОМУНАЛНИ ДЕЈНОСТИ, МАВРОВО-НАС.МАВРОВИ АНОВИ

тел/факс 042-489-016, е-mail:jpkdmavrovo@yahoo.com
_________________________________________________________
Предлог програма за работа и развој на јавното претпријатие за комунални дејности Маврово“-Маврови Анови  за 2016 година

Предлага:

Директор на Ј.П.К.Д- „Маврово“ Маврови Анови
Усвојува:

Управен одбор на Ј.П.К.Д-„Маврово“ Маврови Анови
Дава согласност:

Совет на Општина Маврово и Ростуша
Основ:

Закон за јавни претпријатија.
 ПРОГРАМА
За работа и развој на Јавното претпријатие за комунални дејности „Маврово“ Маврови Анови за 2016 година

Маврови Анови, Февруари 2016 година
СОДРЖИНА
СОДРЖИНА

ВОВЕД

1.
РЕ Водовод 

А Сектор водовод

А-1 Тековно одржување на водоводната мрежа во општина  Maврово и Ростуше

А-2 Реконструкција и санација на дел од постоечките водоводна мрежи во општина Маврово и Ростуша;

А-3 Изградба на нови водоводни линии

А-4 Планирање и развој

2.
РЕ Комунална хигиена

А.  Собирање, транспортирање и депонирање на отпад

Б. Чистење и одржување на јавно-сообраќајни површини и одржување на паркови и зеленило;

Преодни и завршни одредби



ПРОГРАМА
За работа и развој на Јавното претпријатие за комунални дејности Ј.П.К.Д-МАВРОВО за 2016 година

ВОВЕД
Според постојната организациона поставеност на јавното претпријатие, водоснабдувањето и транспортирањето на комунален отпад претставуваат носечки дејности, па така потребно е да се посвети поголемо внимание околу намалување на трошоците во тие дејности како и обезбедување на нови работни места и проширување на дејноста.
 За наредната 2016 година, приоритет за вработените е подобрување на водоснабдувањето во  Маврови Анови, Маврово, Леуново, Ниќифорово, како и населените места во Реканскиот регион. 

Треба да се продолжи со поставувањето на водомери на правните и физичките лица како големи потрошувачи на вода, што се очекува значително намалување на потрошувачката на вода и зголемување на буџетот на ЈПКД-Маврово. 

Од друга страна вкупните загуби на вода изнесуваат 40%, кои сеуште се големи.

И во наредната 2016 година како и во предходните години планираме нормално тековно работење во сите работни единици.

За да се има појасен преглед на планираните активности за наредната 2016 година оваа програма ќе биде поделена на неколку делови и тоа:

1. РЕ Водовод 

2. РЕ Комунална хигиена

3. Заеднички служби
Напоменуваме дека сите планирани активности со оваа Програма во секој нејзин дел ќе бидат координирани со општина Маврово и Ростуша како основач на Ј.П.К..Д-Маврово.
1. РЕ Водовод

Во РЕ Водовод како една од носечките единици во претпријатието функционира Сектор за водовод, така што заради подобра прегледност планираните активности за наредната година ќе ги изложиме преку овој  сектор.

А Сектор водовод

Во овој сектор планираните активности кои целосно ќе бидат координирани со општина Маврово и Ростуша ќе се одвиваат во четири полиња:

А-1 Тековно одржување;

А-2 Реконструкција и санација на дел од постоечката водоводна мрежа во општина Маврово и Ростуша;
А-3 Изградба на нови водоводни линии, како и водоводи;
А-4 Оградување и обележување како заштитни зони на изворите ,,Белички”, и ,,Какачки’’;
A-5  Зафат и реконструкција на повеќе извори

А-1 Тековно одржување на водоводната мрежа во општина Маврово и Ростуша

· Секојдневно и континуирано одржување на водоводната мрежа во  Мавровскиот регион поради специфичноста, како и благовремено отстранување на дефектите;

· Редовно хлорирање и редовна контрола на исправноста на водата за пиење преку овластени институции како и спроведување на ХАССАП;

· Изведба и инсталирање на испусти и шахти на неколку пониски точки во населените места;
· Поправка на клучни шахти и инсталирање на фасонски елементи во нив, со што ќе се направи кружно течење во одделни населби, кое нешто ќе служи за исклучување по потреба на делови од населби;

· Поправка или промена на постоечки вентили:

· Пред хлоринаторни станици;
· Во водоводни локални шахти(оние кои се стари и не функционираат);

· На други вентили со помали профили;

· Поправка на пумпни станици(промена на вентили и фасонски делови во неа) .

Во наредната година Ј.П.К..Д-Маврово може да планира некакви инвестиции на водоводната мрежа во нас.Маврови Анови, изградба на Базен со околу 200 М3 зафатнина и линија која ќе се поврзе со резервоарот во месноста во Бела вода со капацитет од 150м3 со цевковод профил Ф-50мм со што би се отфрлиле од употреба пумпите кои се наоѓаат во Бела вода и би имало заштеда на електрична енергија.За оваа инвестиција ќе бидат обезбедени средства од страна на одобрените средства од страна на Министерството за транспорт и врски, во износ од приближно 850.000,00 евра. Со ова би се решил проблемот со водоснабдување во сушните периоди(август,септември) за Маврово и Маврови Анови како и целокупниот процес на водоснабдување би бил по систем на сврзани садови и природен пад а не со пумпи, тоа ќе резултира со намален трошок по основ потрошена електрична енергија за приближно 480.000,00 денари годишно кои можат рационално да се искористат за други цели.

А-2 Реконструкција и санација на дел од постоечката водоводна мрежа во општина Маврово и Ростуша;

· Изработка на повеќе идејни и изведбени проекти за градби или реконструкција на одделни делови од водоводната мрежа во некои населени места во општината;

· Реконструкција и градба на повеќе базени за каптирање на вода во повеќе населени места во општината;

· Сврзување на водоводната мрежа од Маврово со Маврови Анови, со што би се зголемил капацитетот на вода за пиење и преливот на вода би се користел рационално и повисоките викенд куќи би немале проблем со водоснабдување;

А-3 Изградба на нови водоводни линии, како и водоводи

· Планирана е изградба на таложна станица(Резервоар) со зафатнина од 100-150м3 вода на зафатот ,,Брзача’’, со што би се филтрирала водата од песок кој е присутен во мали количини;

· Доколку  се обезбедат средства, можна е и изградба на уште еден зафат со доводен цевковод на водоводот во месноста ,,Стажа’’, со кој би се зголемил капацитетот на вода за време на сушните периоди.

· Поставување на одвод и довод со должина 950 метри до резервоарот со зафатнина од 500м3, кој се изгради со средства од Фондот за води со што би се ставил во употреба и би се решил проблемот со намалениот притисок во восоките зони.

· изградба на Базен со околу 200 М3 зафатнина и линија која ќе се поврзе со резервоарот во месноста во Бела вода со капацитет од 150м3 со цевковод профил Ф-50мм со што би се отфрлиле од употреба пумпите кои се наоѓаат во Бела вода и би имало заштеда на електрична енергија.
А-4 А-4 Оградување и обележување како заштитни зони на изворите ,,Белички”, и ,,Какачки’’;
Согласно законските прописи потребно е, и ќе се оградат сите изворишта со кои стопанисува Ј.П.К.Д-Маврово да се направи заштитна зона која во план е да се контролира и од чуварска служба или служба за обезбедување.  
РЕ Комунална хигиена
Оваа работна единица функционира со три сектори, така што планираните активности за наредната година ќе ги изложиме преку тие три сектори, и тоа:

А.  Собирање, транспортирање и депонирање на отпад;

Б. Чистење и одржување на јавно-сообраќајни површини и одржување на паркови и зеленило;

В. Други услуги.
А.  Собирање, транспортирање и депонирање на отпад
Собирањето и транспортот на комуналниот отпад, како многу значајна дејност на Ј.П.К..Д-Маврово а и на општина Маврово и Ростуша редовно и тековно ќе се извршува во плански години според утврдениот план за таа цел на РЕ Комунална хигиена. Покрај тековното собирање на комуналениот отпад се планира:

· Преку плакати, медиуми, средби со граѓани и слично да се врши едукација на граѓани во поглед на почитување на правилата за собирање на комунален отпад;

· Набавка на половно возило за собирање и транспорт на отпад;

Ова е од особено значење за Ј.П.К.Д-Маврово бидејќи возилото што функционира и го собира сметот во Мавровскиот регион е веќе амортизирано, честопати е изложено на дефекти и се соочуваме со многу како технички така и финансиски проблеми.

Поради тоа се предвидува за тековната 2016 година да се изврши набавка на половен камион во износ кој ќе биде утврден во Финансискиот план на претпријатието за 2016 година.

· Иницијатива до комуналниот инспектор при општина Маврово и Ростуша, преку Градоначалникот и Советот, заради нивно што поголемо ангажирање (санкционирање на граѓаните и правните лица) кои не ги почитуваат правилата за собирање на цврст комунален отпад, особено граѓаните кои фрлаат шут, растителен отпад и слично на недозволени места како и поднесување на шест месечен извештај за работењето на Инспекторот.

· Заедно со општината набавка на нови контејнери и специјални пластични садови за отпад и нивно поставување на соодветни места со што би се создале можности за што поефикасно собирање на комунален отпад, како и жичани контејнери за пластика и селектирање на отпад;

· Заедно со општина Маврово и Ростуша и соодветните месни заедници отпочнување на активности со цел собирање на комунален отпад во сите населени места во Маврово и Ростуша.

· Како новина во тековната 2016 година Ј.П.К.Д-маврово му предлага на управниот одбор, како и на советот на Општина Маврово и Ростуша да како дополнителен приход за претпријатието го стави надомест за паркинг услуги, само за викенд куќите во Маврово, Крстови 1 и 2, Леуново и Ниќифорово во висина од 150-200 денари месечно за секој корисник. Овој вид на надоместок ќе биде вметнат како таков во сметките на Ј.П.К.Д-Маврово, и ќе се отвори засебна сметка за тие средства за кои планирано е 60% да остануваат за Ј.П.К.Д-Маврово додека 40% за Општина Маврово и Ростуша. 

Во поглед на депонирањето на комуналниот отпад Ј.П.К.Д-Маврово заедно со  единицата на локална самоуправа Маврово и Ростуша, години наназад се соочува со проблемот на депонирање на отпадот. 

Во тој правец се предлага од страна на Ј.П.К.Д-Маврово да се разговара со локалните две општини Гостивар и Дебар со кои соработуваме и го транспортираме отпадот да ни се даде пристојна цена да депонираме во нивните градски депонии како би ги намалиле трошоците во таа свера како и би се подобрила состојбата со управувањето со отпадот во општината.
Б. Чистење и одржување на јавно-сообраќајни површини и одржување на паркови и зеленило;

Одржувањето на јавната чистота и јавното зеленило ќе се одржуваат редовно и тековно. По усвојувањето на програмите за одржување на Јавна чистота и донесување на одлука од страна на Советот за утврдување на висина на надоместокот за одржување на јавна чистота согласно Законот за Јавна чистота, Јавното претпријатие ќе го вкалкулира јавниот надоместок во сметката за редовни комунални услуги. Со оваа мерка оваа комунална дејност за првпат ќе има сопствен приход од кој Јавното претпријатие ќе инвестира во нова опрема и механизација со што ќе биде во состојба поквалитетно да ја извршува оваа услуга.

Во тековната 2016 година предвидено е да се направат бекатон платоа каде се поставени контејнерите првично околу Мавровското езеро а ако се обезбедат средства би се продолжило и во Реканскиот регион со исти активности од страна на Ј.П.К.Д-Маврово од Маврови Анови.

Ќе се уредуваат и некои запоставени паркови кои се запуштени и ќе се поставуваат типски(од дрво,камен и сл.) фонтани, јавни чешми во истите како и клупи за починка за туристите. 
Преодни и завршни одредби
Програмата за работа на Ј.П.К.Д-МАВРОВО за 2016 година е поприлично обемна и нејзиното реализирање ќе зависи од динамиката на обезбедување финансиски средства како и донации.

Секако дека е можно да се спроведуваат и одредени непланирани активности кои не се споменати во Програмата поради што оваа Програма за работа е отворена и во секој момент ќе може да се надоградува.

